
GOUVENE CUOMO ANONSE DEPATMAN SEVIS FINANS PRAL AKSELERE REZOLISYON REKLAMASYON
ASIRANS KI NAN ZON KI AFEKTE NAN SANDY

Jodi a, Gouvené Andrew M. Cuomo te anonse Depatman Sevis Finans (DFS) ap mete nouvo rég anplas
pou akselere pwosesis reklamasyon asirans nan zon ki afekte nan Ouragan Sandy. Nouvo régleman an ap
redui kantite tan yon konpayi asirans kapab pran pou bay desizyon li sou yon reklamasyon, epi li egzije
konpayi asirans yo pou rapote ba Depatman an kantite reklamasyon li pran reta sou yo ak rezon pou
reta yo.

Gouvene Cuomo di konsa, “Aldske anpil reklamasyon ki nan zon ki afekte nan Ouragan Sandy te femen,
Depatman Sevis Finans toujou ap resevwa plent Nouyoke ki gen reklamasyon yo ki pa rezoud. Nouvo
régleman sa yo ap pouse konpayi asirans yo pou yo vanse avek reklamasyon sa yo san pedi tan yon
fason pou moun yo kapab repare kay yo ak retounen nan aktivite yo.”

Sipe-Entandan Sevis Finansye a, Benjamin M. Lawsky di konsa, “Pou reklamasyon ki pa rezoud yo, nou
vle konprann ki pwoblem ki genyen ak sa ki lakoz reta yo. Avek plis enfomasyon, nou ka anmezi pou ede
rezoud pwoblém nan avantaj kliyan yo ak konpayi asirans yo. Objektif final la se pou asire pwopriyete
kay yo resevwa nenpot lajan yo dwe jwenn san pedi tan.”

Dapre nouvo regleman asirans lan, apre yon pwopriyeté kay bay prev ki montre li te fé pet, konpayi
asirans yo gen 15 jou ouvrab pou reponn avek yon desizyon. Si yon konpayi asirans pa kapab jwenn yon
desizyon nan moman an, konpayi asirans lan dwe bay pwopriyete kay la yon rezon ki nesesé pou tan
siplemanté - men le sa fét, konpayi asirans lan vin jwenn yon pwolongasyon otomatik pou 90 jou. Pa gen
limit sou kantite pwolongasyon 90 jou anplis ki disponib pou yon konpayi asirans. Konpayi asirans yo
dwe bay moun ki fé reklamasyon yo avi pou nenpot dokiman oswa fom ki nesesé pou ranpli prev
reklamasyon yo nan 6 jou ouvrab ki vini apre yo resevwa reklamasyon an.

Kom repons pou plent ki endike konpayi asirans yo pran plis tan pou aksepte oswa pou refize
reklamasyon ki asosye avek Ouragan Sandy, Depatman an mete chanjman ki anba la yo anplas.

o Si yon konpayi asirans pa kapab pran yon desizyon sou reklamasyon yo nan tan ki afekte pou
sa, pwolongasyon yo se 30 jou pou kounye a, pa 90 jou.

e Nenpot lét pou endike pwolongasyon yo voye ba yon konpayi asirans dwe bay non selman
rezon pou pwolongasyon an, men tou yon estimasyon dat konpayi asirans lan prevwa | ap fini
avek pwosesis pou pran desizyon an.

e Konpayi asirans yo dwe fé rapo pou voye ba DSF chak semén sou chak reklamasyon ki gen
pwolongasyon ki depase peryod 15 jou ouvrab pou pran desizyon an. Rapo sa a ap gen ladan,
pami |0t eleman, kantite lajan kliyan an reklame pou pét la, rezon ki nesesé pou pwolongasyon
konpayi asirans lan, kantite pwolongasyon konpayi asirans lan itilize deja, epi dat ki prevwa pou
desizyon .

e Yo dwe bay avi pou voye ba moun ki fé reklamasyon yo sou ki dokiman ak fom k ap nesesé pou
ranpli reklamasyon an nan yon dokiman ki ekri ak detaye.

Sipe-Entandan Lawsky di konsa, “Rasanblaj enfomasyon sa yo pral pémet Depatman an kontwole
pwosesis reklamasyon yo ak rezon pou nenpot reta nan desizyon yo. L ap ankouraje konpayi asirans yo
tou pou yo akselere pwosesis pou rezoud reklamasyon yo.”

